
SARRERA

Ez dago hizkuntzen didaktikan ikasaioa zenbat unetan banatu eta berauei eman behar
zaien segida zehazki arautzen duen eredurik. Hala eta guztiz ere, horretatik ezin da ondo-
rioztatu klaseko lanaren ordenak eta nolakoak inolako garrantzirik ez dutenik.

Monografia honetan, eta arazoa argitu nahian, orientabide-sorta bat eskaini nahi dugu,
0so zabaldurik dagoen eredu bat proposatuz. Ereduaren gibelean hizkuntzen didaktikan as-
kok onartzen duen ikaskuntz teoria aurkitzen dugu, honela dioena: .

— ikasleak item berriak ikusi/entzun egin behar ditu eta ulertu;
—~ gero, ahoz zein idatziz, itemak gidaritzapean landu;
— eta, azkenik, sormenez erabili.

Aipaturiko teoriaren arabera, prozesu didaktikoa honako oinarrizko une hauen inguruan
ardaztu behar litzateke:

— inputaren aurkezpena;
— praktika kontrolatua, edo zehaztasunean oinarrituriko lana;

— praktika askea (hemen ez da ikasleak erabiliko duen hizkuntzaren kontrol zorrotzik,
lana jariotasuna lantzean oinarritzen bait da).

Irakasbidea hiru unetan banatzea ez ote da erlatiboa izango? Irakaskuntz prozesuaren ana-
lisi hori ez ote da teorikoagoa izango ikasgelan benetan gertatzen denaren deskribapena bai-
no? Beharbada bai. Hala ere, malgutasunez jokatuz gero, hiru uneko eredua balio handiko
gerta dakiguke ikasgelako prozesuak hobeto ulertzeko eta, nola ez, ikasaioak egituratzeko.

SARRERA

Aurreko kapituluan ihardun didaktikoa
analisatu cta garatzeko marko egokia izan
daitekeen eredu metodologiko bat definitu
nahi izan dugu. Oraingo honetan, continuum
didaktikoaren mutur batetik, kontrola ezau-
garri duenetik, besterako bidea zabalduko
duten pausoak mugatu eta antolatzea da gu-
re helburua.

Zer esan nahi du «klase» hitzak? Bost or-
duko satoa, hiru, bi ala ordu betekoa? Ez ote
da «unitate» hitzaren sinonimoa? Hona bu-
rura datozkigun zenbait galdera.

Klasea «saio» hitzaren sinonimotzat har-
tuz, zenbaiten ustez, hiru uneren inguruan
antolatu beharko litzateke, une honei denek
1zen berbera ematen ez badiete ere. Batzuek
aurkezpena, praktika-aldia eta bukaera
aproposa deitu dituzte; azken honetan,
saioan aurkeztu eta landu dena laburbilduko
litzateke eta hurrengo saioan emango dena
motz-motz iragarriko (Hubbard, 1983, 184.
or.). Beste batzuek bi edo hiru minututako
hasiera aipatzen dute azkeneko saioan
emandakoa gogoratzeko eta saio berriko

gaiak iragartzeko, gero klasearen muina eta
azkena letozkeelarik (Lewis, 1985, 60. or.).
Azkenik, zenbait inputa, praktika etaamaie-
razaridira(Norman, 1986, 5. or.); azken une
honetako helburuak aurrez landutakoaren
eta ekintzen zailtasun-maila eta sortzeko in-
darraren baitan egongo dira. Hona une ho-
rretan egin daitekeena:

— ikasi dena eta berriz begiratu beha-
rrean dagoena egiaztatu;

— aurrez egin diren lanei buruzko infor-
mazioa eman elkarri, talde bakoitzak
klase osoari bere emaitzen eta konklu-
sioen berri emango diolarik;

— aurkeztu eta landu diren elementuak
aurrez landutakoetan itsatsi;

— landu dena berrikusi, buruan hartzen
laguntzeko;

— hurrengo saioa prestatu, beharrezko
baldin bada.

Kapitulu honen esparrua beste bat da eta
arazoaren ikuspegi zabalagoa eskaini nahi
da. Ez dago inolako araurik ikasaioa nola

egin behar den zorrozki arautuko duenik;
honek ez du, hala ere, esan nahi klaseko la-
naren ordenak eta nolakoak inolako garran-
tzirik ez dutenik. Hemen emango diren
orientabideek irakasleari lagundu egin nahi
diote, honek bere lana hobeto eta malguta-
sun handiagoz antola dezan. Berriro ere le-
hen egin ditugun galderei helduz, gure
ikuspegitik klasearen etapa edo uneak eta
unitatearenak sinonimotzat hartzeko modu-
koak direla esan daiteke. Baina aldi berean
ezin ahaztu proposatuko diren orientabideak
saio guztietan isladatzen saiatu beharko du-
gula, hala nola input eta outputaren arteko
eta ataza desberdinen arteko oreka.

A. EREDU DIDAKTIKOAK

Atal honetan, prozesu didaktikoa molda-
tzen lagun dezaketen bi marko mugatu nahi
genituzke: input-output eta output-input ere-
duak. Kasuan kasuko egokipenak eginez eta
salbuespenak salbuespen, eredu hauek ho-
nako helburu hauetarako izan daitezke onu-
ragarrak:

— aurkezpen induktibo / deduktibo /
aurkikuntza gidatuetarako (B.5.1,
5.2 eta 5.3), deskribatuko diren hiru
medioak erabiliz (gramatika/egoe-
rak/testuak: B.6.1, 6.2 eta 6.3). Lana
1zan daiteke ahozkoa (B.1.3: ikasleak
ahozko eduki berriak ulertu eta adie-
raztera zuzendua) edota idatzizkoa
(B.1.4: ikasleak —idatziz, ez ahoz—
idatzizko edukiak ulertu eta adierazte-
ra zuzendua);

— eduki berrien praktika kontrolaturako
(D);

— eduki berrien praktika askerako (E).

1. INPUT-OUTPUT EREDUA

Eredua hobeto ulertzeko, komeni da
erreferentzi gisa etengabe .1 kontutan eduki-
tzea, bai orain bai kapitulu honetan bertan
uneak edo etapak deskribatzean. Ereduaren
A parteak Harmer-enean du oinarri (1983,
57.or.).

1.1. Helburuak

Hauxe da ereduaren bidez lortu nahi de-
na: ikasleak bere ekoizpen-tresnerian (ida-
tzizkoan zein ahozkoan) hainbat hizkuntz
item sar dezala, gero zenbait ataza burutzeko
balioko diotenak. Atazok aurrez erabaki
daitezke, eta erabaki honek emango du gero
inputaren neurria eta berak bideratuko hu-
rrengo uneetako ekintza tartekoak (bide ho-
ni jarraitzen diote eginkizunetan oinarrituta-
ko syllabusek, prozedurazko syllabus izene-
koak alegia: 2B.2.4). Baina beste era batean
ere antola daitezke, eta orduan tartean eta
praktika askeko unean egin beharreko
atazak ez dira hain zehaztuak izango (in-
put bera emanda ere, geroko atazak oso bes-
telakoak izango dira talde batetik bestera eta
askozaz ere aleatorioagoak).

Kapitulu honetan garrantzi berezia aitor-
tzen zaio item berriak ahozko ekoizpen-tres-
nerian sartzeari.

1.2. Inputa: abiapuntuak

Bi aukera ditugu inputa emateko:

1.2.1. Puntu jakin batzuetatik abiatuz

.lekobi zirkuluek, goikoak eta behekoak,
hizkuntza (H) irudikatzen dute. Hizkuntza
elementu txiki askok osatzen du (irudian
puntuak dira). Beheko zirkuluak elementu
konkretuetan oinarritutako aurkezpena iru-
dikatzen du, bai gramatikako elementuetan
(A letraz irudikatuak: perpaus koordinatuak
eta menpekoak, esate baterako, baita testu
txiki bat ere kontzesiboak lantzeko) bai ele-
mentu nozio-funtzionaletan (B letraz irudi-
katuak: adibidez, pertsona heldu baten eta
honi, adarra jotzeko, goizeko 7°30etan tele-
fonoz deitu dion txolinaren arteko elkarriz-
keta). ’

1.2.2. Elementu globaletatik abiatuz

Elementu globalak esatean, ahozko edo
idatzizko testuak u[ertzen ditugu, beneta-
koak edo sasi-benetakoak, lan estentsiboa

egiteko bezain luzeak (ahozko ulermen-
-ekintzak ulermena garatzeari begira zeratu-
takoak: 3D.2.1.3).

Testuaz zenbait ataza burutzeko baliatu
ondoren (ulertu eta eztabaidatzeko, adibi-
dez) ikasleak bere ekoizpen-tresnerian sar-
tzea nahi dugun hainbat item aukeratuko
ditugu. Orain esandako item horiek .1 iru-
dian goiko zirkuluan daude irudikatuta C eta
D letrez. Irudiak azaltzen du item horiek uni-
tate handiagoei dagozkiela, hau da, lehen ai-
patu ditugun ahozko eta idatzizko testuei.

Lehenengo inputari input xehea deitzen
diogu, bigarrenari input doitugabea. Bi in-
put-mota hauek, ahal den neurrian, batera
erabiltzea da onena, 3B.2.8 puntuan esan
den bezala. Lehenengo bideak, irakaskun-
tzaren azken xedea berezko komunikazioa
sustatzea dela kontutan harturik, elementu
horiek lehendik ikasi diren edo gero tkasiko
diren besteekin integratzera eraman behar
gaitu. Bigarren bideak baditu abantaila ba-
tzuk. Lehenengo, elementuak egoeratan
ematen dira eta berezko moduan erabiliz
(ikus B.4.3). Bigarrenik, ikaslearen ezagu-
menetik begiratuta (3C) badira bide honetan
beste zenbait abantaila (ikus 3C.1.2, eta 1.4),
itemak ikaslearen ekoizpen-tresnerian sar-
tzen lagun dezaketenak.

1.3. Ereduaren uneak

Hiru dira input-output ereduaren oina-
rrizko uneak:

a) Inputa aurkezteko unea.

b) Praktika kontrolatu edo zehaztasu-
nean oinarritutako lanaren unea. Hain
kontrolatuak ez diren ariketak une ho-
netan sartzen dira, «sormen gidatuz-
ko» edo «praktika erdi-kontrolatuak»
alegia.

c¢) Praktika askearen unea, ekoizpen-
-unea ere deitzen dena. Hemenezda
ikasleak erabiliko duen hizkuntzaren
kontrolik, eta lana jariotasuna lantzean
oinarritzen da. Ikasleak une honetan
ezagutzak transferitu egin beharko di-

tu, aurkituko dituen egoeratan aplika-
tzeko.

Hiru une hauen gibelean hizkuntzen di-
daktikan oso onartua dagoen ikaskuntz teo-
ria bat dago, honela dioena (3B):

a) ikasleak itema ikusi/entzun egin behar
du eta ulertu (aurkezpena),

b) itema gidaritzapean landuko du ahoz
edo idatziz (prakiika kontrolatua),

¢) sormenezerabili behar du (praktika as-
kea).

Autoa gidatzen ikasten ari denarena izan
daiteke adibide ona. Honek, lehenbizi, ira-
kasleak egiten duena ikusten du eta argibi-
deak entzuten ditu. Gero, ikusitakoa imitatu
egingo du, behin eta berriz imitatu ere, ira-
kaslea begira daukala. Irakasleak, azkenik,
ikaslea erabakiak hartu beharreko egoeran
jarriko du (ezagutzak transferitu). Egoerak
askotarikoak dira, simulazioak egitetik hasi-
ta errepidean egin beharreko ariketetaraino.

2. OUTPUT-INPUT EREDUA

Eredu hau, Brumfit-ek aztertu-irakatsi-
-aztertu deitzen duena, hobeto ulertzeko
erreferentzi gisa komeni da .2 kontutan har-
tzea (Hubbard, 1983, 253. or.). Puntuzko
marrak adierazten digu bide horri jarraituko
zaiola beharrezko iritzitakoan. ‘

2.1. Deskribapena

Ikasleari bere hizkuntz baliabide guztiak
erabil eraziko dizkion ataza komunikatiboa
burutzea da abiapuntua. Ikaslearentzat zail-
tasunik dezaten alorrak aztertu ondoren
(erroreak egin dituen edo ezagutza murri-
tzak dituen alorrak), irakasleak ikasleak alor
horietan sartuko ditu input-output ereduari
jarraiki. Azkenik, ikasleak izango du biga-
rren ataza komunikatiboa burutzeko aukera.
Bigarren ataza hau lehen egindakoa bera
izan daiteke edo haren antzekoren bat, bai-
na oraingoan ikasleak lehen ez zituen es-
kuartekoak izango ditu arazo horri
irtenbidea emateko.

EREDU-MOTAK

3B.3.2.3 puntuan esan dugu output-input
ereduak saihets ditzakeela, ariketa «komu-
nikatibo» izena ematen zaien arren, benetan
komunikatibo ez diren ariketa horien arris-
kuak. Kapitulu honetan, testuaren bitartez
eduki berriak aurkezteaz hitz egitean
(B.6.3), diogu testuak aztertzearen lehenen-
go helbdrua edo helburu nagusia ez duela
zertan -izanik hizkuntz eduki batzuk ikas-
teak, baizik eta ulermena garatzea dela hel-
burua. Hala berean, ekintza hauen joanean
ikasleak sor dezake aurkezpena egiteko ba-
lio duen outputik. Orohar esan behar da bi
ereduak (input-output eta output-input) ba-
tera erabil daitezkeela noiznahi eta bidezkoa
ematen duen proportzioan. Input-outputere-
duan (F.1 eta G.9) orientabide regresiboa
analisatzen badugu, konturatuko gara 0so
era naturalean erabil daitekeela output-input
eredua zenbait unetan. Alabaina, eredua
erabiltzeko erizpide nagusia aurrean dugun
ikaslearen nolakoa izango da beti.

e Hasierako mailak

Inputak izango du hasierako mailetan pa-
per nagusia. Ez dirudi output-input eredua
izan daitekeenik maila horietarako egokie-
na. Baina oso behar bereziak dituen ikaslea-
ren kasuan aplika daiteke eredu hori.
Proposatutako ataza komunikatiboak ezin
burutu izanaren ondorioz, ondoren emanda-

ke, horren beharra nabaritu duelako. Beraz,
arreta handiz, jasoko luke. Horixe da, azken
finean, Taldeko Hizkuntz Ikaskuntzaren ze-
ra (1B.4.4). Alde bakarra hauxe da: inputa
eskaintzeko abiapuntu den outputa Hlean
ematen dela. -

s Maila ertain eta aurreratuak

Maila hauetan inputaren aurkezpenak
zuzenketa-kutsu handia beharko luke izan.
Eredua bereziki egokia da maila hauetan,
non ikasleari ematen zaizkion ataza libreek
aurrez dituen ezagutzak birziklatu eta susta-
tzera behartuko bait dute; eta egin dituen
erroreek eta arazobide gertatzen zaizkion
alorrek bide emango dute gero zuzenketara-
ko aurkezpenak egiteko (B.1.2).

B. HIZKUNTZ AURKEZPENA
INPUT-OUTPUT EREDUAN:
IKUSPEGI OROKORRA

Ereduaren lehen une honetako tharduera
zuzenki deskribatu aurretik, beste zenbait al-
derdi aztertuko dugu.

1. AURKEZPEN-MOTAK

Bi daudela esan daiteke: hasierako aur-
kezpena eta zuzenketarako aurkezpena. Eta
bi aurkezpen-mota horietako bakoitzak bi



16

sail hartzen ditu bere barruan: ahozko ekoiz-
penari begira egindako aurkezpena eta ida-
tzizko ekoizpenari begira egindakoa.(3)

1.1. Hasierako aurkezpena

Formalki lehenengo aldiz egiten dena da.
Ikaslea lehen ere, agian, informalki item ho-
rrekin harremanetan egona izango da ahoz-
ko edo idatzizko inputaren bitartez; beraz,
nolarebait badu item horren ezagutza. Hau-
xe da egoerarik onena ezagumenaren alde-
tik begiratuta (3C).

1.2. Zuzenketarako aurkezpena

Lehen aurkeztutako itemak berriro aur-
kezten dira, ikasleek erroreak egin dituztela-
ko edo zalantzan daudelako, horrela zenbait
gauza berriro azaldu beharrean daudelarik.

1.3. Ahozko ekoizpena helburu
duen aurkezpena

Ikasleak aurkeztutako hizkuntza ulertu
eta ahoz erabil dezala, horixe da eduki be-
rrien aurkezpen askoren helburua. Hona
aurkezpen horretan askotan jarraitzen zaion
eredua: entzun - ulertu - esan - irakurri - ida-
tzi.

1.4. Idatzizko ekoizpena helburu duen

aurkezpena

Tkaslea eduki berriak idatziz erabiltzeko
gauza izan dadila, horixe da aurkezpen-mo-
ta honen helburua. Hauxe izan ohi da jene-
ralean eredua: ikusi (irakurri) - ulertu -
idatzi.

2. OINARRIZKO GALDERAK,
AURREZ EGIN
BEHARREKOAK

Aurkezpen eta lanketa-uneen aurretik
komeni da irakasleak bere buruari galdera
batzuk egitea, bere lana zuzen antolatzen la-
gunduko bait diote (IH, 1986¢c, U2: 50-52.
OIT.).

2.1. Ezagutu edo/eta idatziz/ahoz
ekoiztu?

Zein neurritan da beharrezko ikaslea be-
rak nahi edo behar duenean hizkuntz itemak
ahoz edo idatziz ezagutu eta ekoizteko gau-
za izatea?

Eduki berriak aurkeztearen helburua
ikasleak uler dirzan besterik ez bada,

— bidenabar azal daitezke, besterik ga-
be;

— formalki azal daitezke testu-zati baten
bitartez, honen ulerkuntza landuz, bai-
na ondoren inolako lanketa ustira-
tzailerik egin gabe.

Helburua ikaslea item horiek ekoizteko
gauza izatea baldin bada, arauak aplikatzeko
alegia (B.4), aurkezpen osoa egin beharko
da eta gero landu ere bai, bereziki beheko
mailetan.

Itemaren zer-nolakoa eta
ikaslearen izaera

2.2

Badira, ordea, beste zenbait gorabehera,
esan berri dugunarekin estu lotuta daudenak.
Zenbateraino dago ikaslea item horietara ja-
rria? Zein neurritan da esaten erraza itema-

ren forma? Zein neurritan da konplexua
forma gramatikala? Ez ote da itemaren esa-
nahia hainbat testuingurutan frogatu behar-
ko?

— Itema erraz esateko modukoa baldin
bada, ez da zehazki ekoizteko ariketa
askoren premia handirik egongo.

— Ahoz ekoizteko itemak zailak baldin
badira, arreta gehiago eman beharko
zaie, ikasleak ekoizterakoan (ahoske-
rari, azentuari eta intonazioari dago-
kienean) behar duen jariotasuna gara
dezan.

— ltemek formaren aldetik zailtasunik
badute, alderdi honi arreta berezia
eman beharko zaio.

— Itemen zailtasuna semantikak sortua
baldin bada, argitu egin beharko da,
hainbat testuinguru desberdinetan sar-
tuz.

— Ikasleak itemak ulertzen baditu, item
horiek bere tresneria aktiboan sartzea
izango da kontua. Ikasleak lehen
transferentzia hori egin ezaren arra-
=oiak asko izan daitezke. Bat da zen-
baitetan transferentzia hori egiteko
probabilidadea murriztu egiten dela
ikasleak hizkuntz formak erraz uler-
tzen dituenean, ez dielako arretarik
jartzen. Ikaslearen arreta elementu ho-
rietara erakartzea izango da aurkezpe-
naren eta lanketaren helburua, lehen-
bizi ezagutuz eta gero ekoizpen-arike-
ten bitartez.

3. AURKEZPENAREN EDUKIA

Itemik aurkeztuko baldin bada, ezinbes-

tekoa da zein item aurkeztuko den erabaki-
tzea.

3.1. Itemen zer-nolakoa

Era askotakoak izan daitezke input-out-
put ereduari jarraituz aurkez daitezkeen ite-
mak. Hiru motatakoak dira funtsean:

3.1.1. Item estrukturalak

Aurkezpenaren edukia izan daiteke:

— Egiturabat. Adibidez, baldintza: «eto-
rmi izan bazina..."

— Egitura baten kasu bereziren bat. Esa-
terako: «etortzekotan». Egitura hori
bi eratan erabil daiteke:

* baldintza adierazteko: «zu etor-
tzekotan, ez nintzateke mendira
joango';

* asmoa adierazteko: «etortzekotan
dabil».

— Egiturak berez elkarrekin nola lotzen
diren. Batzuek oso lotura estuak dituz-
te elkarrekin.

3.1.2. Item funtzionalak

Aurkezpenaren edukia izan daiteke:

— Funtzio baten esponentea(k). Adibi-
dez, baimena eskatzea: «erre deza-
ket?», «erre daiteke?», «erretzerik
badago?», «utziko didazu erretzen?»,
«utzi zigarro bat erretzen, mesedez».

— Hainbat funtzioren esponenteak, se-
kuentzia komunikatiboa osatzeko mo-
duan antolatua. Adibidez:

A. Zatoz bihar gurekin afaftzera (gonbitea).

bitea).

B. Primeran. Eskerrik asko (baiezko erantzuna).

B. Ez. Ezin dut (ezezko erantzuna), ama gaisorik daukat (aitzakia).

A. Beharbada beste egunen batean? Zer iruditzen zaizu ama sendatzen denerako uztea? (beste gon-

3.1.3. Item lexikalak

Hainbat item lexikalekin lan egitea izan
daiteke aurkezpenaren helburua.

3.2. Itemen arteko loturak: adibideak

Arestian egin dugun bezala itemak hiru
sailetan banatzeak pentsarazi dezake ez du-

Aurkezpena, praktika kontrolatua eta praktika askea

tela elkarrekin loturarik (eta bat aurkeztu
baldin bada, besteak alde batera utzi behar
direla); baina arras bestelakoa behar du izan
prozesu didaktikoak: irtemak elkarrekin inte-
gratu behar dira (B.4).

Ondo argitzen dute integrazioa nola egin
honako adibideek (Spratt, 1985, 6. or.):

Egoera

Hizkuntza
(egiturak eta lexikoa)

Janariak erosten.

Izen kontableak eta
ez-kontableak.

arduradunarekin.

Finantz kontuei buruzko elkarriz-
keta baketsua aurrezki-kutxako

Aholkuzko hizkuntz
esponenteak.

Senar-emazteak izan berri duten
istripu txiki bat dela eta sesioan.

Behar zenuen/ez ze
nuen behar.

itema aurrez azaldu da).

b) Testuren batean oinarrituz lexikoa lantzea (testutik ondoriotu ezin den edo esanahi argia €z duen

Elementu lexikalak eta elementu estruk-
turalak elkarrekin integratzeari buruzko adi-
bide gehiago edukitzeko, ikus «egitura eta
hitzen integrazioa» (B.7.2).

4. HIZKUNTZAREN
ALDERDIAK

Hizkuntz itemaren aurkezpenak zer eska-
tzen du? Hauxe da atal honetan aztertzen du-
gun gaia, aurreko atalean ikutu besterik egin
ez duguna.

Ikasleari ematen zaizkion hizkuntz edu-
kietan hiru osakin garrantzizko aurki daitez-
ke elkarreraginean: forma, esanahia eta
funtzioa (erabilera) edo, bestela esanda, tan-
kera, esanahia eta pragmatika (4).

4.1. Alderdi formalak eta hizkuntz
testuingurua

Komunikazioko ekintza orok badu bere
oinarri materiala, lege batzuen baitan dagoe-
na. Ikus ditzagun alderdi formalean sartzen
diren kategoriak.

4.1.1. Kategoria formalak

a) Hotsak antolatzeko arauak, ahoska-
tzeko arauak: arau fonologikoak.

b) Idaztarauak: arau ortografikoak.

¢) Hitzak moldatzeko arauak: arau mor-
fologikoak.

d) Perpausak moldatzeko hitzak konbi- -
natu eta elkarren ondoren jartzeko
arauak (perpaus koordinatuak, menpe-
ko perpausak): arau sintaktikoak.

¢) Unitate handiagoak moldatzeko 4.1.2. Hizkuntz testuingurua
arauak: diskurtsoaren arauak.
Hizkuntz testuingurua, hau da, itemaren
i inguruko hizkuntza ezinbestekoa da alderdi
formal horiei guztiei taxuz heltzeko.

4.2. Eremu semantikoa eta egoeraren
testuingurua

Alderdi formala bakarrik aintzakotzat
hartzea ez da inolaz ere aski. Izan ere, horre-
la moldatutako hizkuntza izan daiteke era-
bat hutsala eta inolako esanahirik gabekoa,
® 4 honako adibide honetan ikusten den bezala.

N,

B Pragmatika
& o
90@,,3, SN o,a\'b*
2 testuingury ©%

e

«Lurzipeta egon arren, ondo zerpetatu zuen plankeritak keritaka. Plankeritak hori zerpetatzen zuen
bitartean, keriplanta, berriz, mafortika baten azpian lotiatotu zen, tasinda, ezer zerpetatu gabe.

¢ Nola zegoen plankerita? (Lurzipeta)
* Nola zerpetatu zuen plankeritak keritaka? (Ondo) i

» Zer zempetatu zuen plankeritak? (Keritaka)

Tutik ere ulertu gabe (asmatutako testu — Hitzen esanahia (gauza konkretu edo
hori euskara ez bait da) eta inolako zailtasu- abstraktuen kalifikazioa, nolakoaren
nik gabe erantzun geniezaieke galdera guz- kalifikazioa, ekintzen kalifikazioa).

tiei» (Bergara, 1987, 30. or.). Hala ere,
gramatikaren aldetik erabat zuzenak diren
esaldi horiek ez dute inolako zentzurik. S

b= i S
e _h-_"f:o%
/"0 dug“j_ ofees \.’/@ a0
4.2.1. Kategoria semantikoak / P Fanar| T NN
/ P pragmatiko Sistema - b \
f:' ,DQI k/%ﬂlm/i’:’/beo‘zo Iono/og/toa.' N W%
. . ! A omiu — ahoskera Yoo
Ikus dezagun zeintzuk diren eremu se- { /s / oaolaeravi ] oY
. - { [N ki - I 1 i
mantikoko kategoriak. (.5) 11 E Y [ anstakegg g ek
[ | zergauk)f e | gl |
| Iderdliak | &
a) Zer esaten dugu? Esaran\ - Sderdiak ] 18/ |
Fa 4
0 . — " Sistema /2 |
— Esanahi gramatikala edoestrukturalak paralinguistkoazid
gorputzaren

(trantsitibotasuna/ez-trantsitibotasu-
na, nozio orokorrak— 2. kapituluan
aipatu denez, asko kategoria gramati-
kalen bitartez adierazten dira—, gal- )
degaiak duen garrantzia...).

keinuak

b) Nola esaten dugu? 4.2.2. Egoeraren testuingurua

— Ezaugarri paralinguistikoak. Ezinbestekoa gertatzen da hizkuntza
erabiltzen deneko egoera eremu semanti-
koaz jabetzeko. Baina ez edozein egoera,
¢) Zer, zein kasutan eta nola esaten du- baizik eta egoera benetakoa eta jakina,
gu? hizkuntzaren erabilera naturala izateko mo-
dukoa (ikus .4). Hona, hori argitzeko, zen-

— Esanahi pragmatiko edo funtzionala.  bait adibide:

— Entonazioa, enfasia.

a) «Adibideek erakusten dutenez, esaldi batek berak esanahi desberdinak izan ditzake(.6), segun eta
nolakoak diren testuingurua, solaskideak eta hauen amankomuneko ezagutzak.

1. Egoera: Bi lagun gelan eserita. Bata (a) egunkaria irakurtzen ari da; zabalik dagoen
atearen ondoan dago bestea (b} ezer egin gabe.
Esaldia.- (a) Hotz dago hemen.
Esanahia: Itxi ezazu atea, okupatuta nago eta.

2. Egoera: Bi lagun gela haundi eta argi gutxiko batean. Beldurrezko filmea ikusi berria dute
telebistan.
Esaldia.- Hotz dago hemen.
Esanahia: Uste al duzu etxe hau sorgindua dagoela?

3. Egoera: Bilagun min hauetako baten etxe zahar eta hotzean zurrutean. Batak jertsea
jantzi berria du.
Esaldia.- Hotz dago hemen.
Esanahia: Utziko al didazu jertse bat?

4. Egoera: Ezkonberrien etxera joan da bisitarekin amaginarreba.
Esaldia.- Hotz dago hemen.
Esanahia: (Agian gaitzezpenez) Ez al duzue berogailurik?
(erosteko dirurik?)». (Gruchy, 1987, 13. or.)

Esaldi bat
esanahi

ezberdinekin

b} «Hori da Jonen autoa»
— Esaldi honek jabea nor den azaltzea izan dezake helburu.
— Edo eskaria izan daiteke: «ireki autoa, Jon iritsi da eta».

4.3. Eremu pragmatikoa eta
egoeraren testuinguru benetakoa

Lehengo atalean deskribatu dugu eremu
hau, esanahi pragmatiko edo funtzionalaz
aritu garenean (zer esaten dugun, noiz eta
nola: ikus .5). Zergatik hori? Batez ere .4ean
hizkuntzaren alderdiak irudikatzen direnean
(gero erreferentzia izango bait da ondorio di-
daktikoak ateratzeko), sor daitezkeen arris-
kuen berri emateko. Zeintzuk dira arrisku
horiek?

4.3.1. Eremu semantikoa eta eremu
pragmatikoa elkarrengandik

bereiztearen arriskua

Eremu semantikoa eta eremu pragmati-
koa elkarrengandik bereiztean dagoen arris-
kua eremu semantikoaz errealitatearekin
—berezko hiztunak bizitza errealean
hizkuntza erabiltzeko modua— lotuta ez
bailegoan aritzekoa da. Orduan, deskriba-
pen semantikoa ez da justua eta osoa, baizik
eta alde bakarrekoa, eta ikaslea «babesik
gabe» uzten da, nahastuta eta erroreak egi-
teko trantzean. Hori saihesteko, honako hau
eduki beharko litzateke gogoan: «... itema-
ren esanahia ez ezik esan nahi ez duena ere
garrantzitsua da ikaslearentzat. Arreta bere-
zia merezi dute esanahiaren mugek: zein
neurritan diren erabilgarriak item batzu bes-
te testuinguru batzutan eta zertan datozen
bat eta zertan ez item batzu beste ba-
tzurekin» (Gruchy, 1987, 24. or.).

Esaldi batek berak oso esanahi desberdi-
nak izan ditzake, aurreko adibideetan ikusi
dugun bezala (ikus .6), ideia bera, baldintza
hipotetikoa esaterako, era batean baino ge-
hiagotan adieraz daitekeen bezalaxe (ikus
)

Hizkuntz eduki berriak bere esanahi be-
netakoa, behin betikoa eta zehatza, bere era-
bilera edo erabilerak (bat baino gehiago
baldin badira) ondo mugatutakoan izango
du, hau da, item hori ematen deneko egiaz-
ko zertzeladei erreferentzia eginez.

Ideia
bera era
batean baino

gehiagotan
adierazita

Adibidez, «niri loteria tokatzera» baldin-
tzazko esaldia lantzen aritu bagara, egitura
horren elementuak eta «esanahia» azalduz, .
baina esalmolde hori zein egoeratan erabil
daitekeen esan gabe, ez dugu «bere esana-
hia» azaldu, baizik eta «esanahi bat», eta
gaizki azaldu gainera, esamolde hori baldin-
tzazkoa ezezik bestelakoa ere izan bait dai-
teke (.6). Horrela, ikasleak egitura hori ez
dagozkion egoeratan erabiltzeko arriskua
dago. Esaldi heri «loteria tokatuko balitzait»
esanahiarekin erkatu beharko litzateke,
agian azalpena egiten den une berean, noiz
eta nola erabili behar den argitzeko. Beraz,
ikasleari zenbait egituraren «esanahia» aldi
berean erabilera irakatsi gabe azaltzeko
arriskua sathestu egin behar da.

Askotan ahaztu izan da alderdi pragma-
tikoa, arreta hizkuntzaren beste alderdietara
bakarrik zuzenduz. Hori gertatzerik nahi ez
badugu, hizkuntza egoeratan mamituta era-
bili behar dugu (ikus 4), baina ez edozein
egoeratan.

4.3.2. Benetako egoeren beharra

Eremu semantikoa ondo mugatzeko, ere-
mu pragmatiko edo funtzionala kontutan
hartu behar dela esan dugu. Hori ezinezkoa
da, ordea, ikasi nahi diren itemak egoki era-
biliak dauden egoerei erreferentziarik egin
gabe.

Egoerak benetakoak ez badira, beharba-
da esanahia ondo definitua egongo da, bai-
na ez itemaren erabilera. lkus dezagun
honako testu hau:

Cosaltzen

«Larrea jaun-andreek etxea dute. Haien etxea da hau. Etxeak jantokia du. Larrea jaun-andreak jan-
tokian dira. Hau jantokia da. Hau etxeko jantokia da. Hau haien etxeko jantokia da. Larrea jaun-an-
dreek semea dute. Alaba ere badute. Haien semea |bon da. Haien alaba Yasone da; Ibon mutila da;
Ibon mutil gaztea da. Yasone neska da; Yasone neska gaztea da. lbon mutil handia da. Yasone nes-
ka polita da. Handia ez da, baina polita bai. Ibonek Yasone arreba du.» (Altuna, 1972, 47. or.)

Testu honetan, ikus daitekeenez, eduki
semantikoa argi eta garbi mugatu da, baina
ez duirakasten elementu horiek berez dago-
kien bezala erabiltzen. Hori bezalako egoe-
ra baten inguruan esaldiak elkarri lotzea ez
da besterik gabe hizkuntzaren berezko era-
bilera. Zein da testu horren xede komunika-
tiboa beraren bitartez eduki jakin batzuk
aurkeztu nahiaz kanpo? Testu horrek 3B.3.2
puntuan azaldu ditugun akatsak ageri ditu.

Hizkuntzaren erabilera artifizialean eror-
tzen da egoera (eduki berria azaltzeko sor-
tua) artifiziala denean. Zer esaten den da
horrelakoetan kezka guztia edo nola esaten
den, baina eremu pragmatikoari ez zaio be-
har den jaramonik egiten (.5).

4.4. Syllabus-motak eta unitate jakin
baten betebehar nagusiak ez dute
zertan isomorfoak izan beharrik

Goian aztertu ditugun hizkuntzaren hiru
osakinek elkarrekin behar lukete egon beti
eta, hirurak menderatzen ez diren bitartean,
ez da zilegi behar hainbat ikasi denik esatea.
Alabaina, hori horrela egin beharrean, ba-
tzuetan banandu egiten dira, bat edo bestea
baztertuz. Zergatik? Zalantzarik gabe, badu

horretan zerikusia aukeratzen den syllabu-
sak.

Hizkuntzaren hiru alderdietatik bati ema-
ten dio syllabus bakoitzak nagusitasuna
(ikus .8):

— syllabus estrukturalak, tankerani;

— syllabus semantikoa, egoera eta inte-
resgunecti;

— syllabus funtzionalak, hizkuntz fun-
tzioel.

A Syllabus semantikoa ™,
/" Syllabus estrukturala: | edo egoerazkoa: .
- egoerak
- interesguneak

,

/- fonologia
/- morfologia
[ -sintaxia
- ortogratia /

n.
X
S
N
P

izkuntzare
izariak eta
syliabusak

/
v ™ |
\ N Pragmatika: \
- " erabilera /

N\

ol j
\\ Syllabus funtzionalak: i

“~__ - hizkuntz funtzioak - LR

Hizkuntza hiru alderditan banatzeak da-
karren arriskua handia da syllabusak alderdi
batean arreta jarriz besteak alde batera uzten
dituenean. Horretantxe dago okerra: sylla-
busaren eta syllabuseko unitateen betebehar
nagusia isomorfikotzat hartzean, syllabus-
-motak unitate guztien eginkizuna erabaki
beharrik ez duela ahaztuta. Esate baterako,
syllabus estrukturaleko unitate gramatikal
batek forma gramatikala, osakinen ordena,
ahoskera eta ortografia azaltzeaz gain beste
alderdi batzuk ere azaldu beharko lituzke,
hori horrela zein egoeratan esan daitekeen
alegia. Hauxe da, Larsen-Freeman-en abu-
ruz (1987), geure buruari galdetu beharko
geniokeena: unitate horren betebehar nagu-
sia estrukturala al da, semantikoa ala fun-
tzional/pragmatikoa da?

4.5. Zeri eman nagusitasuna?
Itemaren nolakoa eta ikaslearen
maiia

Item guztiei eman behar zaie behar duten
hainbateko arreta. Baina noiz? «Azpimarra-
tu beharreko zera bat da ez dirudiela beha-
rrezko, eta agian zuhurra ere ez dela izango,
hizkuntz item jakin baten inguruko arau
guztiak azaltzea, batzu beste batzu baino
garrantzitsuagoak izango bait dira, itema no-
lakoa denaren arabera..."(Gruchy, 1987, 23.
or.).

Hemen komeniko litzateke 3C.1.8 pun-
tuan esandakoa gogoratzea. Han ikaskun-
tzako beharrak ikasle bakoitzaren hizkuntz
behar bereziei kontrajartzen genizkien. Hel-
buru eskuragarriak proposatzea zen han
kontua, hasieratik komunikazioa izanik be-
netako xedea (hiru alderdiak: tankera, esa-
nahia eta pragmatika bateratzea) helburuak
zabalagoak bait dira eta lana zaildu egiten
bait zaio, ondorioz, hala ikasleari nola ira-
kasleari.

Buruzkoa, 3C.1.10 puntuan azaldu zen
bezala, zera pentsatzea da: hiru alderdien in-
tegrazio 0so-0soa hainbat saioren joanean
lortuko dela (ikasgai-multzo baten zaba-
lean) itemaren alderdiak piskanaka argitu

eta zabalduz, aurkezten denaren nolakoak
eskatzen duen eran,

Behin aurkeztuko den itema aukeratuz
gero (funtzio baten esponenteren bat, esate-
rako, edo erabilera edo esanahi bat baino ge-
hiago dituen egituraren baten esanahia edo
erabilera —ikus .6 eta .7), lehentasuna zein
hizkuntz alderdiri emango zaion eta bestee-
tan zein proportziotan jarriko den arreta
erabakitzea bi faktoreren baitan egongo da.

a) ltemaren zer-nolakoa. Esaterako, item
baten zailtasuna bere semantikatik ba-
dator, garrantzizkoa izango da berezko
testuinguru asko ematea, esanahiaren
mugak ondo azaldu ahal izateko.

b) lkaslearen maila. Esaterako, «maila
aurreratuagoetan posible izango da, eta
agian eraginkorragoa ere bai, ikuspegi
deduktiboagoa, arreta itemn isolatuetan
Jjartzeko ikasleak baditu eta lehendik
Jasoak item berrientzat erreferentzi
puntu izango diren oinarriak"(Gruchy,
1987, 19. or.).

Bukatzeko, beste bi adibide emango di-
tugu, euskarazko baldintza hipotetikoarekin
eta esaera zaharrekin zerikusia dutenak.
Item hauen konplexutasuna, ikasleen ezagu-
tzak eta daukagun astia kontutan hartuz, zein
hizkuntz izari azpimarratu beharko dugu eta
zenbat denbora hartuko du izari bakoitzak?
Galdera hauei erantzun posible bat ematen
zaie 9 eta .10 irudietan.

Dialektika hitzarekin egin dugu topo be-
hin eta berriz 3. kapituluan. Hemen ere be-
rriro horretara jo behar dugu. Unean uneko
itemak hizkuntzaren hiru alderdiak kontutan
hartuz landu beharko dira, baina bakoitzari
emango zaion proportzioa, lehen esan du-
gun bezala, itemaren zer-nolakoaren eta
ikaslearen ezagutzen baitan egongo da. Ge-
ro beste era batera helduko diote item horri,
beste alderdi bati denbora gehiago emanez
(ikaskuntza horrela ulertu beharra 3C.1.7
puntuan azaldu dugu, birpasa aitatu dugu-
nean). Azkenean bakarrik egongo dira bere
osoan integratuta hiru alderdiak.

Hizkuntzaren
izariak:
baldintza
hipotetikoa

Pragmatika

Hizkuntzaren
izariak:
esaera

zaharrak

Pragmatika

5. HIZKUNTZAREN
AURKEZPENERAKO
IKUSPEGIAK

Ikasleak aurkezpen-unean egiten dituen
adimen-ekintzen araberg, hiru dira egin dai-
tezkeen aurkezpen motak: ikuspegi deduk-
tibo hutsa, ikuspegi induktibo hutsa eta
ikuspegi induktibo gidatua (.11).

Induktibo
hutsa

Deduktibo
hutsa

Aurkezpenerako
ikuspegiak

Induktibo gidatua
L

5.1. Ikuspegi deduktibo hutsa

Kasu honetan, adimen-ekintza orokorre-
tik partikularrera pasatzea da, arauetik adi-
bidera. Ikasleari araua azaltzen zaio

(orokorra) eta berak egoera edo kasu bakoi-
tzean aplikatu behar du (partikularra), adibi-
deak asmatuz.

5.2. Tkuspegi induktibo hutsa

Ikuspegi induktiboa kasuetatik (pariiku-
larretik) abiatuz arau orokorretara (jenera-
lizazioa) iristean datza. Ikasleak testuren bat
edo adibideak aztertzen ditu eta, irakasleak
eman gabe, berak asmatu beharko du araua.

5.3. Ikuspegi induktibo gidatua

Ikuspegi hau, aurkikuntza gidatua ere
deritzona, lehengo bien tarteko formula da,
batzuetan horietako baten ezaugarri gehiago
izango duelarik eta besteetan besterenak.

Tkuspegi honetatik begiratuta, ikaslearen
adimen-ahalegina nolarebait gidatu edo bi-
deratu egin beharko da, honek aurkitzen di-
tuen kasuak hobeto ezdgutu eta uler ditzan.
Horrela, ikasleak berak argi ditzake eta bu-
ruz hobeto antolatu arauen alderdi semanti-
koak nahiz estrukturalak.

Irakasleak gidatzen eta kontrolatzen du
ikaslearen lana; eta bere ardura da aurki-
kuntz unearen azkenerako lehen esan dugun

ezaugarri semantikoak eta formalak argi eta
garbi formulatuak gelditzea, ikasleari bu-
ruan irmoki finka dakizkion. (Hiru ikuspegi
hauek zehazkiago aztertu nahi izatera, ikus
Gruchy, 1987, 15-17. orr.)

5.4. Hiru ikuspegiak: irudikapen
grafikoa

Era grafikoan (.12) azal daitezke orain ar-
te aztertu ditugun hiru alderdiak:

Ikus. deduk. hutsa

lkus. ind. gid.

lkus. ind. hutsa

Tkuspegi induktibo hutsa dago continuu-
maren mutur batean eta deduktibo hutsa bes-
tean; bien artean beste ikuspegi batzuk egon
daitezke, elkarrekin ezberdintasun gradua-
lak dituztenak. Ikuspegi induktibo gidatua
bion artean geratzen da.

® 12

5.5. Ikuspegi hutsen alde on eta
txarrak

Honako taula honetan bildu ditugu alde
on eta txar horiek:

-lana.

Alde onak Alde-txarrak
Deduktibo hutsa |— Azkarmra. — Salbuespen askoiza-
tea (3C. 1.1).
— Hizkuntzaren
sistemaketa egokia
(3C1.8).
Induktibo hutsa |~ Etengabeko adimen- |— Indukzio oker eta

ilunak.

— lIrakasleak pentsa
dezake ikasleak ulertu
duela eta oker
egon.

— Adibideei ez zaie
arreta handirik jar-
tzen.

5.6. Ikuspegia aukeratzeko erizpideak

Bi faktoreren harira aukeratu beharko da
aurkezpenaren ikuspegia: itemaren zer-no-
lakoa eta ikasle-mota.

5.6.1. Itemaren zer-nolakoa

Arauak ulertua izateko inolako zailtasu-
nik ez badu (esate baterako, manipulazio hu-

tsa denean), ikuspegi deduktiboa egokia da.
Aditzaren baiezko formak ikasi direnean,
ezezkoa edo galderazkoa ikuspegi horri ja-
rraiki ikas daiteke, manipulatu besterik ez
bait da egin behar.

Arau batek, semantikaren aldetik konple-
xua delako, azalpen xume bat baino gehia-
go eskatzen duenean, hobe da adibide bat
baino gehiago lantzea (ikuspegi induktiboa).
Esate baterako, aditzaren baiezko forma

ikuspegi induktiboz lan daiteke, aditzaren
aldiaren esanahi eta forman arreta jarniz, eta
beste aldiekin erkatuz. Baina kontutan hartu
behar da ezin direla eduki guztiak erraz azal-
du era horretan. Horrelakoetan emankorra-
goa izan daiteke ikuspegi deduktiboa.

5.6.2. Ikasle-mota

TIkuspegi deduktiboa ez da oso egokia
haurrekin edo behe-mailetako ikasleekin
erabiltzeko (arauak azaltzeko ama-hizkun-
tzaz ez baliatzera, behinik behin, eta azalpe-
netan metahizkuntza* oso ulerterraza ez
baldin bada). Goiko mailetan, berriz, aski
praktikoa da.

6. AURKEZPENERAKO
BALIABIDEAK

Aurkezpenean erabiltzen diren baliabi-
deen haritik, hiru taldetan sailka daitezke
aurkezpenak: gramatikazkoa, egoerazkoa
eta testuzkoa(.13).

6.1. Gramatikazko aurkezpena

Aurkezpen modu honetan, arreta aurkez-
tu nahi den puntuan jartzen da zuzenean,
puntuok zehaztuak (arau gramatikal bat) na-
hiz zabalagoak (geroaldiaren erabilera, esa-
terako) izan daitezkeelarik. Aurrez ez da
item hura azaltzen den egoerarik landu, be-
rau aztertu eta ulertzen lagun dezakeenik.

6.1.1. Gramatikazko aurkezpena
aurkikuntza gidatuaren

metodoaz

Okerra litzateke gramatikazko aurkezpe-
na ikuspegi deduktiboarekin lotzea, aurkez-
pen hori komeni den guztietan bide
induktibotik ere egin bait daiteke (Hutchin-
son, 1984; 3C.1.1).Adibidez, kontrasteak di-

Aurkezpena, praktika kontrolatua eta praktika askea

tuzten perpausetatik abiatuz (hori egin
arren/hori egitearren; joan behar du/ez du
zertan joanik), edo erroreak dituzten esaldie-
tatik edo osakinen bat non jarri azaldu nahi
dutenetatik, ikasleek binaka edo taldean
eztabaidatzen dituzte aurkitutako arazoak
(perpausen esanahi desberdinak, perpausen
zuzentasuna, osakinak non jarri ondorio-
tzea). Komunztadura txiki baten ondoren,
arauen ikaskuntza indartzeko, argi eta garbi
azalduko litzateke arbelean ondo sistemaru-
ta (C.6.3). Gero ahozko edo idatzizko prak-
tika kontrolatua etorriko da.

Egoerazkoa

Gramatikazkoa

Aurkezpenerako
baliabideak

Testuzkoa

e |3

6.1.2.

Aurkezteko bideak: zenbait
adibide

a) Transformazioa

— Rektangelu eta laukien erabilera

Koldo Bilbon bizida.
Koldo Bilbon bizi{delajesan didate

Kolorez baliatzen da irakaslea transfor-
mazioaargitzeko eta, galdera aproposak egi-
nez, arau gramatikaletara zuzentzen du
ikaslearen arreta.

*  Hizkuntzaren funtzionamenduaren berri emateko darabilen mintzaira (esaterako: mintzaira gramatika,

mintzaira lexikografikoa—hots, hau da...).

— Hizkuntz eduki ezagunak erabiliz

Asko ikasi arren, ez nuen azterketa gainditu.
Nahiz eta ... (asko ikasi
nuen/ez nuen azterketa gainditu).

Bi esaldiek esanahi berbera dutela esaten
zaie ikasleei, eta gero hauek, irakaslearen
argibideen laguntzaz, bigarrena moldatzen
dute.

b) Denboraren marrak

Lehena > ............... [ geroa

oraina
Azterketak zuzentzen ari nintzen (m) telefonoak
jo zuenean (x).

c) Kov.trastea

Etorri zirenerako kotxea garbitua nuen.
Etorri zirenean, kotxea garbitzen ari nintzen.
Etorri eta gero garbitu nuen kotxea.

Kasu bakoitzean bi ekintzen artean da-
goen denborazko lotura desberdina aurkitu
behar du ikasleak eta gero irakasleak guztia
argituko du.

d) Testuinguru batetik abiatuz

Ba al duzu hogei duroren kanbiorik?
Ez. Barkatu. Benetan ez dut.

Ikasleak ahalik eta gozoen esan nahi du
«ez». Hau, begien bistan azaltzen denez, 0so
egokia da gramatikalak baino areago fun-
tzionalak diren hizkuntz egituren kasuan.

e) Hutsegiteetatik hasita

Ikasleek binaka edo taldean aztertzen di-
tuzte hutsegiteak eta gero konklusioak
eztabaidatzen.» (Gruchy, 1987, 20-21. orr.)

f) Itzulpena

Ikasleak bere hizkuntzaz dakiena kontu-
tan hartuz, itzulpena oso probetxuzkoa izan

2

daiteke elkarren antzeko gauzak eta elkarren
kontrakoak argitzeko eta interferentziak sai-
hesteko.

* ok ¥

Hauek irakasleak gramatikazko aurkez-
penean erabil ditzakeen baliabideetan ba-
tzuk besterik ez dira. Teknikak deskribatuko
diren ataletan beste baliabide asko aurkitu-
ko ditu nahi duenak (C.2.2,2.3,3.2,3.3,34,
35,42,4.4).

6.1.3. Gramatikazko aurkezpenaren
bideak aukeratzeko erizpideak

Bideak aukeratzeari hiru ikuspuntutik
heldu behar zaio:

e ltemaren zer-nolakoa

Bide hau egokia da itemaren esanahia
adierazerraza denean eta zailtsun formalak
manipulaziotik datoztenean (transformazio
sinpleak, esaterako). Nahasmendu eta des-
kuidorako biderik ez dagoenean, beraz.

*  Lanaren taxua

Birpasa egiteko eta zuzenketarako aur-
kezpenak egiterakoan da aproposa gramati-
kazko aurkezpena.

* [kasle-mota

Formula hau egokiagoa da berez goi-
-mailetarako.

6.1.4. Alde onak

Esan bezala aplikatuz gero, lasterra iza-
tea du abantaila nagusia (denbora aurrera-
tzen da).

6.2. Egoera bidezko aurkezpena

Arestian, gramatika bidezko aurkezpena
deskribatu denean, orain aztertuko dugun
egoerari buruzko aipamenik egin ez badugu
ere, biak batera erabil daitezke. Egiatan, me-
todo estrukturalak aztertu nahi dituen egitu-
rak, askotan, egoeren bitartez aurkezten ditu,

eta egoera horiek egitura argitzeko balio iza-
ten dute. Hori egitea oso normala da, egoe-
raren bidezkoa izan bait da era induktiboko
aurkezpenak egiteko ohizko modua. Esate
baterako, dudazko «agian+geroaldia» egitu-
ra aurkezteko, honako egoera hau asma dai-
teke: Lagunarteko afaria. Bederatziak dira
eta Manu ez da ageri. Agian norabait joana
izango da.

Bide nozio-funtzionalari jarraitu dioten
zenbait materialetako ikasgai batzuek ere
«egoeratan» edo dute beren oinarria (Taber-
nan, Bidai-ajentzian, Tren-geltokian...).
Egoera batzuetako hizkera konbentzio so-
zialek oso arautua izaten da.

Topikoa

Egitura

Egoerazko
osakina

Kontzeptuak eta funtzioak

14

Unitate didaktikoak antolatzeko ardatza
edozein delarik ere (forma lexiko-estruktu-
ralak, hizkuntz funtzioak edo topikoak, item
lexikalak lantzeko bidea ematen dutenak),
unitate horiek beti izango dute egoerazko al-
derdi edo osakinen bat (.14). Izan ere, ite-
men alderdi semantikoa (esanahia) eta
pragmatikoa (noiz, norekin, zertarako) azal-
tzeko modurik egokiena inputa testuinguru
egokietan aurkeztea da (ikus. 5).

6.2.1. Definizioa

Bi testuinguru-mota bereiz daitezke, ba-
tzuetan elkarrekin lotura estua dutenak. Al-
de batetik, hizkuntz testuingurua (item baten

inguruko hizkuntza)eta, bestetik, egoerazko
testuingurua (hizkuntza erabiltzen den tes-
tuingurua). Azken hau dugu aztergai atal ho-
netan.

6.2.2. Egoerazko osakina:
deskribapen orokorra

.15 irudiak egoerazko osakinaren ikuspe-
gi orokorra eskaintzen du. Alde batetik,
egoerak oinarrizko zeregina duen bi katego-
ria daude —miniegoerak, aurkezpeneko ba-
liabide direnak (6.2 atal honetan aztertzen
direnak), eta testuak eta informazio-taulak
(6.3 puntuan landuko dugun aurkezpen-mo-
ta)—; eta, gainera, hizkuntza erabiltzen den
lekuak eta eskenategiak. Elementu hauek el-
karrekin konbinatuz, molda daitezke item
berriak aurkeztu eta gero lantzeko moduko
testuinguruak.

- T

-
_~"" Eskolako eskenategia:
g - lekua eta taldea

Testuak eta
informazio-taulak
| (askotariko

topikoak:)

- informazio

\ benetakoa

Minfegoerak

(askotariko
topikoak):

- istorio
benetakoak

- istorio
asmatuak .I'I

Egoerazko

osakina
- informazio

| asmatua
(T

Eskolaz kanpoko eskenategiak: ,/

- lekuak eta pertsonak
aar Ll ]
s

Ikasgela, egoerak sortzeko leku
egokia

6.2.3.

Miniegoerak eta testuak sortzeko, ikas-
gelako barrutira mugatzea edo beroni lehen-
tasuna ematea irakaskuntzako esperientzia
arras pobretzea litzateke.

Errealitatearen printzipioari atxikiz, 3.
kapituluan esan den bezala, ikasgelako ateak
zabaldu egin behar dira eta hizkuntza erabil-
tzeko beste leku, lagun eta topikoetara jo.

Baina ikasgelako mundu benetakoa bazte-
rrean uztea (komeniko bait da uneren ba-
tean, era batean edo bestean, abiapuntu gisa
edo helmuga gisa horri erreferentzia egitea:
ikus D.5) oso jokaera makurra litzateke.
Ikasgela, dudarik gabe, input-output eredua-
ren barneko lanetan testuinguru bikaina izan
daiteke, eta halaxe izan behar du.

Orain landu nahi dugun aurkezpenaren
uneari dagokionean, ikasgela eta ikastaldea
baliabide ezin hobeak dira input berria aur-
kezteko. Adibide gisa aipa ditzakegu:

— Agintekeraren aurkezpena (argibi-
deak eman eta bete) eta leku-denbo-
razko zertzeladak. Adibidez, «jarri
liburu urdina Aitorren aurrean Pedrok
jarri ondoren».

— Zeharkako estiloa. Adibidez, «esan
Luisi etortzeko».

— Konparatibo eta superlatiboen lanke-
a.

— Deklinabidea lantzea.
— Hiztegia: koloreak, neurriak...

— Item funtzionalak aurkeztu eta lan-
tzea. Adibidez, nola barkamena eska-
tu gizalegez. Irakaslea joan daiteke,
esate baterako, ikaslearengana eta
«eskatu» bere burua zuri dezala e-
txeko lana egin ez duelako.

6.2.4. Egoera egokiaren ezaugarriak

Hauexek dira item berria aurkezteko
egoerak erabakitzekoan kontutan eduki be-
harreko gorabeherak (Hubbard, 1983, 177.
or.):

a) Egoerak izan behar du:

— deigarria (interesa sortuko duena) eta
ezaguna (edo gutxienez aise antzema-
teko modukoa); horrela ikaslea ohar-
tuko da eduki berriak baliagarriak
direla;

— baina, batez ere, zehatza izan behar du.

* Egoeraren osakinak

Honako osakin hauek emango dute egoe-
raren zer eta nolakoa (ikus .16):

Protagonistak:
-izena

- biografia

- rolak

- jarrera

Eskenategiak

Egoeraren
osakinak

Hizkuntz
ihardunaren
helburua

Topikoa

® 16

— Protagonista(k)

B [zena.

B Biografia (irakasleak eman dezake,
ikasleen galderei erantzunez).
Argazkiak eta marrazkiak bizitasuna
ematen dute.

B Rolen definizioa. Adibidez, aita-se-
meak elkarrekin hizketan.

B Jarrera psikologiko ondo mugatuak.
Adibidez, aitak semeari handiagota-
sun, berdintasun edo txikiagotasun-ja-
rreran hitz egin diezaioke.

— Gertatutakoa gertatzen den lekua.
Esaterako, aita-semeak etxean tele-
bistaren aurrean.

— Topikoa. Pertsonaiek eskuartean du-
ten gaia edo topikoa ondo mugatu.
Esaterako, musika.

— Hizkuntzazko elkarreraginaren (esal-
diren bat, elkarrizketa, bakarrizketa...)
arrazoi edo helburua. Adibidez, gaur-
ko musikaren aldeko eta kontrakoen
arteko solasa.

Hauek dira irakasleak egoera muga-
tzerakoan nola edo hala beti kontutan edu-
ki beharko dituen elementuak. Egoera bere
osotasunean ez ulertzeak zail dezake itemen
~ulerkuntza. Aipatu ditugun elementuok
laguntza handia eman dezakete hizkuntzar
buruzko informazioa prozesatzeko eta ikas-
teko. Horrek, hala ere, ez du esan nahi ele-
mentu horiek guztiak ikasleari aurrez
azaldu behar zaizkionik. Gerta liteke, esate-
rako, elkarrizketen helburua berau egin aha-
lean azaltzea. Informazioa aurrez ematera,
ordea, ez da agian hain deigarria izango el-
karrizketa.

b) Testuinguruak ez du konplexuegia
izan behar, hau da, ikasleak egoera
erraz ulertzeko neurrian menderatu be-
har du hizkuntza. Behar izanez gero,
minitestua Hlean eman daiteke.

¢) Landu nahi diren egituren formak eta
esanahiak azkar gera daitezela argi.

d) Egoerak egiturari eman nahi zaion era-
bilera komunikatiboa isolatzeko bidea
eman behar du (noiz, nola, zergatik,
norekin eta zertarako erabiltzen den).

e) Aurkeztu nahi den itemaren eredu bat
gutxienez erraz erabiltzera eraman be-
har du egoerak, ikasleak imita dezan,
eta gero, dakien hiztegia erabiliz, hain-
bat adibide eta ordezkapen egiteko
modua eman behar du. Batzuetan ira-
kaslearen estimulua beharrezkoa izan-
go da; bestetan, aitzitik, ikasleek berek
asmatuko dituzte (hasierako sorkuntz

uneetan, esate baterako). Egoerak, be-
raz, ez du muga esturik behar; sorkun-
tzari bide eman behar dio (ikus D.9.5).

Egoeraren luzera bertatik aterarazi na-
hi diren adibideen baitan dago. Gogo-
ra dezagun, ordea, berriro ere, landu
nahi diren itemak egoeraren barnean
gehiegitan erabiltzeak testuari artifi-
zial-kutsua erantsiko diola edo die-
zaiokeela.

f) Egoera onak edukiak beste egoera ba-
tzuetara transferitu edo orokortzeko
bidea emango du, eta horrela ikaskun-
tza indartu egingo da.

g) Egoera onak hainbat lexiko-alor lan-
tzeko aukera emango du eta itemak,
esaterako, ordezkapen-dnillen bitartez
jorratzekoa.

h) Egoerak azkar eta erraz moldatzeko
modukoa izan behar du.

i) Egoerak ikasleei gauzak azkar ehzita-
tu eta gogoan hartzeko bidea eman be-
har die.

j) Pertsonalizazioari bidea zabaltzen dio
egoera onak.

6.2.5. [Ezaugarri horiek argiagotzeko
adibidea

Adibide baten bitartez hobeto ulertuko
dira egoera onaren ezaugarriak:

Gorka eta Jon BUPeko bi ikasle eibartar dira. Errealaren eta Athletikoaren partidua ikusten izan dira
Bilbon. Athletikozaleak dira, eta Errealak gol asko sariu dizkio beren taldeari. Etxerakoan, ikusitako
partidua dute solasgai, eta zeresana franko badute beren taldearen aurka. Hona elkarrizketaren zati

bat:

Gorkak : Partidua eskasa izan da.
Jonek

Jonek
dira.

Gorkak : Ba, ikusiko dugu Atotxan. Han irabazi egingo dugu. s

: Eskasa? Oso txarra. Gure taldeak ez du ezertxo ere egin.
Gorkak : Beno. Egia esan, Erreala ere ez da 0so ondo antu, ezta?
- Bai. Hori hala da. Baina gure atzelariek bizkarra berotzea merezi dute. Oso gaizki aritu

a) Futbol-partidua ikasleentzat egoera
ezaguna da, eta jende askorentzat 050
erakargarria

b) Kontutan hartzekoak dira testuingu-
ruaren zailtasun linguistikoak. Zenbait
hitzek eta esaldik agian azalpenen bat
beharko dute edo itzultzea ere bai. As-
kotan ez da horrelako arriskurik izaten,
ikasleekin batera moldatzen bait da
egoera (ikus 6.2.6).

¢) Azpimarratzen diren elementuek ez
dute zailtasun berezirik formaren alde-
tik. Singularra/pluralak argi azaltzen
dira. Eta gertatutakoa lehenaldikoa de-
la ere bai.

d) Tectuinguru honetako funtzioa kritika
da, ari zenbait adberbio lagun duela
lantzen delarik.

e) Behin baino gehiagotan atera daari, bi
eratan gainera.

f) Ez da zaila honen antzeko egoerak
asmatzea. Adibidez, partidu beronen
kritika, baina kontrako adberbioak era-
biliz; telebistako emanaldiren baten
edo mahaingururen baten kritika...

g) Egoera honetan kritika adierazten du-
ten adberbioak erabiltzen dira. Gero
beste adberbio batzuk sar daitezke: pri-
meran, ZOragarri...

h) Egoeraren diseinuan 6.2.6 puntuan
esango den eskuartekoz balia daiteke:
marrazkiak, mimoak, gauza errealak,
sketcha arbelean, edo agian Hlean
iruzkinen bat egin daiteke.

1) Ez da batere zaila eskuarteko horien bi-
tartez elizitazioa lortzea eta ereduak
gogoan hartzea.

j) Ikasleak berriki ikusitako programaren
baten kritika izan daiteke pertsonaliza-
zioa egiteko bide erraza.

6.2.6. Egoera moldatzeko baliabideak

Egoera jeneralean irakasleak ematen du,
ahoz eman ere, ikasleei parte har dezaten dei

eginez. Adibidez, narrazioa eta elkarrizketa
moldatuz (ikus D.7).

Hona hemen irakasleak balia ditzakeen
zenbait eskuarteko:

— Beste zerbait lantzeko erabili den tes-
turen batetik abiatu (entzumena, adi-
bidez -3D.2.1.3,eta 2.2.3-).

— lkasgelaz baliatu (lekua eta ikasleak).

— Bideozintaren bateko sekuentzia edo
eszenaren bat erabili eta hala berean
mimoa, soinu-efektuak, komiki-ban-
da, diapositibak, arbelean egindako
mairazkiak, zenbait gauza, argaz-
kiak...

Esandako baliabideok aurkeztuko den
hizkuntzaren egoera mugatzeko eta gero
aurkezteko balio izateaz aparte, hizkuntza
testuen bidez aurkezteko ere balio dute (6.3).

6.2.7. Egoerak aukeratzeko erizpideak

Item berriak aurkezterakoan miniegoe-
rak erabiltzeak, lehen esan dugun bezala,
garrantzi handia du ikasleari alor semanti-
koa eta pragmatikoa azaltzeko. Alde horre-
tatik, beti egongo da mikroegoerak
erabiltzeko arrazoirik. Baina, normalean, bi
faktoreren harira erabaki beharko dira:

e [tema nolakoa den

Egitura edo esponente baten esanahia
bestela azaltzea zaila denean da egokia item
berriak aurkezteko egoerara jotzea. Jenera-
lean aproposa izan ohi da item funtzionalak
aurkezteko.

e [kaslea

Baliabide hau aukeratzerakoan kontutan
eduki behar da, halaber, ikaslearen alderdia
ere. Jeneralean aurkezpen modu hau beneta-
koagoa iruditzen zaio ikasleari.

6.2.8. [Egoera erabiltzearen arriskuak:
artifizialtasuna

Artifizialtasuna da arriskurik handiena
(ikus 7.3). Asmatutako miniegoerak, bestal-

de, benetakotasun-itxurarik gabekoak izan
daitezke.

6.2.9. Aurkezteko bideak: zenbait
adibide

a) «Aditzak

— Zeharo harritu gaitu prentsan azaldu-
tako iragarki honek.

— Alexander zen ezkondu behar zuen ni-
re laguna.

— Gasolinarik gabe geratu nintzen.
— Trafikoan kateatuta geratu nintzen.

— Sentimendu horrek ia hilabete iraungo
du.

Mimo eta istorioa: irakasleak mimoz
azaltzen du istorioa eta behar den hiztegia
sartzen, ahoskera azpimarratuz, praktika eta
indargarri legez ikasleei istorioa behin eta
berriz konta eraziz.

b) Bat/batzuk/rik

Egoera eta elkarrizketa. (Hormairudia -
dendan; gauza errealak baliabide gisa.)

c) Baliteke, ote da, agian

Asmakizunak, marrazki arraroak, foto
eta irudi desfokatuak...

d) Informazio eskea

Zer ordu da? noiz...? non...? etab. (Bi-
deoa—tren-geltokian, hitzik gabe—.)

Irakasleak egoera ematen du, bideoa zen-
bait iruditan geraraziz. Lehenengo, jendeari
eta egoerari buruzko galderak egingo ditu,
gero berriz hasierara itzuliko dira eta proze-
su osoa errepikatuko da, baina hizkuntz edu-
kiak azalduz/sartuz.

¢) Konparatiboak/superlatiboak

(Gelako ikasleak.)
) Ezinezko baldintza

Irabaziizan baly, ........cc.cccceveen. zukeen.

Aurkezpena, praktika kontrolatua eta praktika askea

Egoera: ez zaio loteria erori. (Elkarrizke-
ta, arbelean marrazkiak eginez.)

g) Adjektiboa + gi(a)

(Istorioa: gizona/emakumea dendan
arropa saiatzen.)

Egoera arbelean marrazkiz eman daiteke
edoargazkiz edo ikasleei hasieratik parte har
eraziz. Kontzeptuak laburbildu, aurkitu eta
ziurtatzeko aukera emanez. Egoeran, ikas-
gai dagoen itemen bat edo gehiago baleude
(hots, egoera sortzailea baldin bada), ikas-
leek izango dute ulertutako kontzeptuak
praktikatu eta ondoren ziurtatzeko aukera.

h) Iradokitzeko moduak

Zergatik ez... Eta beste hau...

Egoera zail bat aurkeztu (adibidez, ira-
kasleak ezin du gauez lorik egin).

Irakasleak problemaren bat duela esaten
die ikasleei eta iradokizunak eskatzen ditu.
Berak emango ditu behar diren hizkuntz
edukiak, ikasleei hitz egiten laguntzeko.»
(Gruchy, 1987, 21. or.)

6.3. Testu bidezko aurkezpena

Aurkezpenean bereziki erabiltzeko pres-
tatu diren testu idatzi edo ahozkoetara jo-
tzeko ohitura oso zabaldua dago hizkuntz
irakaskuntzan. Hain hala, ze aurrea hartu
bait dio azken urteotan aurreko aurkezpen-
-bideari.

Bestalde, eta testu hauetako zenbait
artifizialak izan daitezkeenez gero, ba-
tzuek errealitatearen printzipioan oinarrituz
—hizkuntzaren eta diskurtsoaren zer-nola-
koa (3B.2.2.2) eta tkaskuntzaren eitea
(3C.1.2, 1.3, 14, 1.5 eta 1.6)—, hizkuntz
eduki jakin batzuk irakasteko moldatu ez di-
ren, baizik eta ulermen-gaitasunak gara-
tzeko antolatutako testuen bidez aurkezpena
egitearen aldeko dira (Lewis, 1985, 29. or.).
Jarrera horren arabera egin beharreko bidea
3D.2.5.2 puntuan azaldu den eskemak eska-

tutakoa da, eta aukera hori gure input-output
ereduan bilduta dago (ikus .lean «input:
abiapuntuak», goiko zirkulua).

6.3.1. Sekuentzia metodologikoa

lantzeko erabili

— Testua ulermena
(3D.2.1.3 eta2.2.3).

— Ikasi nahi diren itemak dituzten esal-
di-eredu bat edo bitan jarri arreta.

Testuan ez dute esplikatu nahi diren
itemek esplizitoki azaldu beharrik.
Nahikoa da item horiek sartzeko mo-
duko testuinguruak sortzeko bide
ematea. Horrelakoetan, irakasleari le-
gokioke ereduak sartzea, baina ele-
imentu horien esanahia argi eta garbi
egongo da testuan azaldua. Adibidez,
testua garai batean, lehenaldian, era-
gin ezkorra izan zuen ekintzaren bati
buruzkoa bada, sar daiteke «... izan ez
banu» egitura, kexua adierazteko.

— ltemen forma eta esanahiaren trata-
mendu egokia, hots, berorien aurkez-

pena.

~ Ikasleek itemak ulertu dituztela egiaz-
tatu, horretarako tekniken bidez
(C2:2,2.3,8.2,33,34,8:5):

— Testua aztertzea, adibide gehiago bai
ote duen ikusteko. Horren lekuan, edo
horrezaz gain, irakasleak zein ikasleek
adibide gehiago eman ditzakete (ha-
sierako sormena: ikus .1) (IH, 1986c,
U2:36a.0r.). Lan hau ahozko testuare-
kin egiten bada, beronen traskribape-
na ere eman dakieke ikasleei.

— Ikuspegi induktibo gidatuari jarraiki,
une jakin batean espreski formulatuko
dira elementuen ezaugarri semantiko
eta formalak, gogoan hobeto hartzeko.

— Praktika kontrolatua, input-output
ereduaren prozeduraren haritik, eta
edukia beste testuinguru batera alda-
tzea.

6.3.2. Testuen tipologia

Testu-mota guztien artetik bi bakarrik ai-
patuko ditugu:

a) Elkarrizketa, ahozko testuaren eredu
nagusia

Elkarrizketa da hizkuntza aurkezieko
modurik erabilienetako bat. Ez da ahaztu be-
har, izan ere, era honetako elkarreraginak
izango direla, agian, maiztasunarengatik, el-
karrekin komunikatzeko modu nagusia. Tte-
men aurkezpenerako testuinguru izatea da
elkarrizketaren zeregin nagusia.

Elkarrizketa biziki egokia da:

— Funtzioen esponenteak irakasteko,
hori bait da berezko testuingurua, es-
ponenteen esanahia garbi azalduko
duena.

— Ahozko sintaxia irakatsi eta lantzeko.

— Sistema fonikoa (erritmoa, intona-
zioa...) irakatsi eta lantzeko.

— Sistema sozialera jartzeko, erabili be-
har den hizkuntz estiloaren arauak
aurkitzeko bidea ematen bait du.

b) Informazio-taula

Badira beste bide batzuk ere input berria
emateko: informazio-taulak, grafikoak, dia-
gramak, histogramak, maiztasun-poligo-
noak, mapak... Bi eratakoa izan daiteke
informazio hori (.15):

* Benetako informazioa

Benetakoa izatean du informazioak
bere abantailarik handienetako bat.
Baina alderdi txarra ere badu; konple-
Xua izatea.

> Asmatutako informazioa

Informazioa aukeratu eta estatistika-
-taula moduan moldatzeko aukerak
ugari dira. Era guztitako ordutegiak
erabil daitezke, kilometrotan distan-
tziak ematen dituzten mapak, bisita-
tzeko leku turistikoen berri ematen
dutenak etab.

Ikasleari informazioa aukeratuta, nahi
dena bakarrik, eman ahal izatea da abantai-
la. Arriskua ere bada, ordea, lana errealista
ez izatekoa (ikasleak beti ere egiazkoa ez
den informazioa erabili beharko duela es-
kuartean). Irakaslearen egitekoa da oreka
aurkitzea, arazo hauei irtenbide emanez.
Agian hobe litzateke benetako informazioa-
ri komeni ez den guztia kentzea.

6.3.3. Testu onaren ezaugarriak

Azpimarratzea merezi duten ezaugarrien
artean hauek aipatuko ditugu:

— Garrantzia: ikaslearen interesei eta
esperientziari gehien egokitzen zaien
testua aukeratu.

— Ikaslearen mailaren neurrikoa: testua
ulertzeak ikasleari adimen-ahalegin
handia eskatzen baldin badio, baliteke
nekagarria eta ilusio-kentzailea gerta-
tzea.

— Hizkuntzaren aldetik aproposa: tes-
tuak itemaren forma argi adierazteko
bezain sinplea behar du izan eta, aldi
berean, esanahia azaltzeko bezain
aberatsa eta hizkuntza naturalaren
eredu. Horrek esan nahi du:

* Ez dela testua landu nahi diren
itemez josi behar, ahalik eta natu-
ralena izan dadin.

* Testutik «behar» ez diren item
guztiak kendu behar direla, ikas-
leani ikasi behar dituen itemetan
arreta jartzea galerazi besterik ez
bait diote egingo. Hori gertatuko
litzateke, esate baterako, egitura
bat hiztegi-item ezezagun asko
erabiliz irakatsi nahi izatera.

Baina ez nahastu sinpletasuna eta
artifizialtasuna. Testua item be-
rria besterik izango ez duen eran
sinpletzeak kendu egingo lizkio-
ke ikasleari item honen esanahia
eta erabilera gramatikala hobeto
ulertzeko zantzuak.

Aurkezpena, praktika kontrolatua eta praktika askea

6.3.4. Aurkezteko bideak: zenbait
adibide

a) «Egin nahi dut» eta «norbaitek egitea
nahi dut» aurrez aurre

Entzuteko testua: buruzagia/idazkaria,
buruzagia/langilea elkarrekin hizketan.

b) Telefonoz hitz egiten

Hitz egin al dezaket...?
Ni ... naiz / Nor zara zu?

Entzuteko testua: telefonozko elkarrizke-
ta.

¢) Lehen egiten zena adierazteko moduak
(ohi nuenl/zuen...)

Entzuteko testua: sona handiko lagunen
bat haurtzaroaz hizketan.

d) Gertaeraren jarraipena adierazten
duten hitzak: orduan, ondoren, azke-
nean, gero...

Irakurtzeko testua: istorioak.

e) Baldintzazkoak

.... egiten badu ...... gertatuko da.

Irakurtzeko testua: lagun bati gutuna, la-
na utzi eta bidaiatzen hasteko asmoa azal-
duz.

Oharra: Testuak hemen ez dakar hiz-
kuntz eduki berririk: aurkeztuko den
edukiari dagozkion egoerak sortzeko
erabiliko da hizkuntza.» (Gruchy,
1987, 21-22. orr.)

g

6.3.5. Testuak aukeratzeko erizpideak

Bereziki baliagarria da testua berrikuste-
-lanetarako. Testua, bestalde, goi-mailetara-
ko baliabide egokiagoa da.

6.3.6. Abantailak

Item berriak testu bidez aurkezteak tes-
tuinguru askotarikoak ematen ditu (bai
hizkuntzaren bai egoeraren aldetik). Horre-
gatik, lan modu hau aurrekoa baino osoagoa
da eta guzti horrek itema hobeto ulertzen la-
gun dezake.

Testu bidezko lanak, bestalde, aukera
ematen du ikaslearen intereseko testuak
aukeratzeko, eta ikaslearen gogo-ahalegi-
nak problemei irtenbideak bilatzera eta abar
bidera ditzake.

6.4. Hizkuntza aurkezteko bideak eta
eskuartekoak: ikuspegi orokorra

Aurreko ataletan deskribatu diren aur-
kezpen-motak zertzeko aproposak dira bide

35

eta eskuarteko hauek. Malgutasunez erabil-
tzea da kontua, bata ala bestea noiz hobetsi
Jakinaren gainean. Erabakia hiru gauzaren
baitan dago:

— itemaren zer-nolakoa;
— ikaslearen maila eta adina;

— aurkezpen-mota: hasierakoa ala zu-
zenketarakoa.

Ondoko lauki honek azaltzen ditu esan-
dako aukerak eta nola eskuartekoen eta ikus-
pegien arteko konbinazioak era askotakoak
1zan daitezkeen.

E s k u a r t e k o a k

Ikuspegia Gramatikazko Egoera bidezko Testu bidezko

aurkezpena aurkezpena aurkezpena
Deduktibo Funtzio-esponenteen
garbia aurkezpena.
Induktibo Egoerak izan dira tradizionalki
garbia aurkezpen induktibo garbirako

baliabideak.

Aurkikuntza Gramatikako
gidatua problemen

itenbidea.

7. INPUTA AURKEZTEKO
ERIZPIDE OROKORRAK

Ez-benetako testuek dakartzaten arazoak
aztertu dira 3B.2.6 puntuan eta ikusi da, bes-
teak beste, material mailakatuek eduki be-
miak sartu edo aurkezteko balio dezaketela.
Inputaren aurkezpenean, hizkuntza modu
naturalean erabili beharraren aldetik begira-
tuta, zenbait estrategiatara jotzea kritikaga-
mia izan badaiteke ere, ez da ahaztu behar
prozesu didaktikoa nahi eta ahal denaren ar-
teko dialektika dela.

Atal honetan, inputa aurkeztekoan kon-
tutan eduki beharreko zenbait erizpide es-
kainiko da.

7.1. Item ezezagunak

ezagunetan txertatu

Egitura edo hiztegiko item berriren bat
aurkezteko hizkuntz testuingurua presta-
tzerakoan, ahal den neurrian behintzat, ikas-
leak ezagutzen duen hizkuntza erabili behar
da, itemaren esanahia erraz eta azkar ulerga-
rri gerta dakion.

Bi eratan lor daiteke helburu hori:

elementu ezagunak elkartuz;

elementu berriak berorien sinonimoe-
kin konbinatuz; baina ahaztu gabe,
erredundantziak direla medio, emai-
tzak naturaltasun gutxikoak izan dai-
tezkeela.

7.2. Egiturazko eta lexikozko edukien

integrazioa

Aurkezpen-uneko egoerak generatiboa
izan behar du (D.9.5). Hala bada, praktika
kontrolatua egitean item lexikal berriak,
egoera horrekin eta bertako topikoarekin ze-
rikusia dutenak, sartzeko aukera izango du
irakasleak, horretarako zenbait estimulu
egoki erabiliz (D.9.4). Era honetako itemak
sor daitezke: izen/izenorde+ekintza+ari da
—Aitor jaten ari da; izen/izenorde+ekin-
tza+ari zen+izenorde/izena+aditza lehenal-
dia+-ean — Aitor autoa garbitzen ari zen
atea jo zutenean.

Bestalde, zenbait egitura edo egituraren
zenbait erabilera elementu lexikal batzuekin
estuki lotuta daude, hain hala ze ez bait du-
te esanahirik hartatik apartatuz gero. Adibi-
dez: jaio+non/noiz; materiala+-(e)zkoa +da
— plastikozkoa da.

7.3. Integrazioaren arriskuak
Isolamenduaren printzipioa (item batzuk
hizkuntzaren osotik apartatzeak —ikus .1,
beheko zirkulua) eta integrazioaren prin-
1zipioak (itema egoera espezifikoetan bes-
teekin konbinatuz erabiltzea) nolarebait
batean betetzea lor daiteke, erraza ez bada
ere. Begi bistako arriskua artifizialtasunare-
na da. Hizkuntza trakets erabiltzea eta zen-
bait egoera farregarri sortzea ere gerta
daiteke. Hara zer dioen R. White-k (1982):
«Metodo estrukturala askotan egoerazko
aurkezpenarekin konbinatu izan da. Proze-
dura horretan, irakasleak (edo testuaren egi-
leak) egoera bat aukeratzen du, egitura jakin
bat aurkezten duena. Onenean, jokabide hau
egokia izango da; baina, gaizki eginez gero,

Aurkezpena, praktika kontrolatua eta praktika askea

egitura eta egoera elkarrekin farregarri lo-
tzera eramango du.»

Integrazio artifizialaren arriskua berez
gainditzen da abiapuntua ikaslea ohitutzea
nahi den hizkuntz egoerak direnean, eta on-
doren eduki lexikal/estruktural egokiak
aukeratzen direnean. Baina irtenbide honen
beste alderdia da inputa zailagoa eta asiste-
matikoagoa gerta daitekeela ikaslearentzat
(3B.2.4,2.5¢eta 3C.1.8).

Beraz, artifizialtasunean erortzeko arris-
kua dagoela jakinik, praktikara lehenbaile-
hen pasatzea da kontua; han txertatuko dira
berezko eran, hainbat egoeratan, item be-
rriak lehen ikasitako elementuekin
(3B.2.6.3).

C. AURKEZPEN-UNEA:
DESKRIBAPENA

Input-output ereduaren lehenengo unea-
ren deskribapena eta analisia egiten da atal
honetan: inputaren aurkezpen-unea.

1. SARRERA

Une honetan hartuko du ikasleak lehe-
nengo aldiz inpur ahozko edo idatzizkoa,
hau da, inputa entzun edo irakurri egingo du.
Horretarako, irakaslea edozein aurkezbidez
baliatuko da (gramatikazkoa, egoerazkoa,
testuzkoa: B. 6.1, 6.2, 6.3). Ez da beti berdi-
na irakasleak sartuko dituen eta gero ikas-
leak antzeko elementuak ekoizteko
erabiliko dituen ereduen zenbatekoa; eta
zenbateko hori aurkezbidearen baitan dago.
Horretarako ereduei esaldi-ereduak deri-
tzaie. Sarrerako une honetan irakaslearen le-
henengo kezka ikasleari input ulergarria
ematea da.

1.1. Esanahira hurbiltzea eta
inputaren aurkezpena

Nolako aurkezbidea aukeratu den, hala-
koa izango da esanahiarekiko hurbilpena
ere. Baina, aurkezbideak aurkezbide, ikas-

